
ЭРКИН ВОҲИДОВ ИЖОДИНИ УМУМИЙ ЎРТА ТАЪЛИМ
МАКТАБЛАРИДА ЎРГАНИШДА ЁШЛАРНИ ВАТАПАРВАРЛИК РУҲИДА
ТАРБИЯЛАШНИНГ АҲАМИЯТИ
Турсунбой Файзуллаев НамДУ сиёсий фанлари доктори, профессор,
Шахноза Хужамбердиева НамДУ педагогика фанлари бўйича фалсафа доктори
(PhD)
Аннотация:
Мақолада
Ўзбекистон
Қаҳрамони
Эркин
Воҳидовнинг
маърифатпарварлик қарашларини таълим муассасаларида ўрганишда ёшларни
ватанпарварлик руҳида тарбиялашнинг аҳамияти ёритилган.
Калит сўзлар: Ватан тақдири, эл-юрт истиқболи, кенг дунёқараш, мустақил
фикр, санъат ва адабиёт, юксак маънавият, ёш-авлод тарбияси, баркамол инсон,
маънавий мерос.
Ўзбекистон мустақилликка эришгандан сўнг таълим-тарбия соҳасида, миллий
ахлоқ-одобни қайта тиклаш борасида, миллий урф-одатлар, анъаналарни жойжойига қўйиш, миллий қадриятларни янада ривожлантириш хусусида жуда кескин
бурилишлар бўлгани барчага аёндир. Айниқса, “Ўзбекистон келажаги буюк давлат”
деган
шиорнинг
юксак
кўтарилиши
жумҳуриятимизнинг
ҳар
соҳада
мустаҳкамланиши зарурлиги йўлини белгилаб беради. Давлатнинг буюк келажаги,
албатта, ёшларни етук билимли, покиза ахлоқ-одобли қилиб тарбиялаш билан
бевосита боғлиқ эканини ёддан чиқармаслик лозим.
Истиқлолнинг дастлабки кунлариданоқ мамлакатимизда ёшлар тарбиясига
алоҳида
эътибор
қаратилди.
Жамиятимизнинг
фаровонлиги,
тинчлик,
миллатлараро тотувлик, эзгулик барқарорлиги давлатимиз келажагини
таъминловчи ёшларимизга боғлиқлиги барчага аён ҳақиқатдир. Шу боис,
мустақиллигимизни мустаҳкамлаш, яратувчилик ишларига ёшларни ҳар
қачонгидан кенгроқ жалб этиш муҳим аҳамият касб этди. Уларни ҳар жиҳатдан
баркамол инсонлар сифатида шакллантириш масаласи давлат сиёсати даражасига
кўтарилди. Ёшларимизнинг Ватан тақдири, эл-юрт истиқболи йўлида яшаб,
курашувчи; салоҳиятли, илмли, кенг дунёқарашга ва мустақил фикрга эга бўлиб

вояга етишларида эса таълим-тарбиянинг, санъат ва адабиётнинг ўрни бениҳоя
каттадир. Хусусан, адабий таълим жараёнида ўқувчилар онгини, маънавий оламини
юксалтириш, ёшларга ибрат бўлишга арзирли фидойи инсонлар, халқ шоирлари,
адиблар ҳаёт йўли билан ижодини ўргатиш долзарб аҳамиятга эга.
Ўзбекистон Қаҳрамони, халқ шоири, қатор давлат мукофотлари соҳиби Эркин
Воҳидов ҳаёти ва ижодини таълим босқичларида ўргатиш ана шундай муҳим
масалалардан биридир. Зотан, маънавий тарбиянинг муҳим омилларидан бирини
бадиий адабиёт ташкил этади. Умумий ўрта таълим мактабларидаги адабиёт
дарсларида Эркин Воҳидовнинг такомиллаштирилган ўқув дастури билан
дарсликларга қамраб олинган ижоди намуналарини ўргатиш воситасида улар
маънавиятини юксалтириш орқали таълим-тарбия самарадорлигига эришилади.
Ўқувчи ёшларни маънавий-ахлоқий жиҳатдан тарбиялаш, комил инсон
сифатида вояга етказиш муаммоси доимо халқ педагогикаси ва буюк
мутафаккирларимизнинг диққат марказида турган.
Xaлқимизнинг сeвимли шoири Эркин Вoҳидoв қaрийиб сaксoн йиллик ҳaёти
дaвoмидa ўзининг жуда бой ва сaлмoқли aдaбий ижoд нaмунaлaрини қoлдиргaн.
Aйни жиҳaтдaн Эркин Вoҳидoв ижoдининг тaълим бoсқичлaридa ўқитилиши
ўзининг қaтoр aсoслaригa эга.
Таълим босқичларида шоир ёки ёзувчининг ҳаёти ва ижодини ўргатиш
муайян дидактик ва тарбиявий мақсадларни ўз ичига олади. Шоир ижоди
намуналари воситасида ўқувчилар бадиий асар билан танишадилар. Унинг таъсир
қудрати ила гўзаллик ва нафосат оламига кириб борадилар. Бадиий асарга хос
образлиликни, образли ифода замиридаги маъноларни англашга ўрганадилар.
Бадиий сўз усталари тасвирлаган манзара инсоний кечинмалар мазмунини
тушунишга, шоир туйғуларини ўз кўнглида ҳис қилишга ўрганадилар. Айни дамда,
ҳар бир санъаткор яратган асарлар орқали уни таниш кўнгил оламига кириб шоир
ўй-хаёлга боришга эришадилар. Сўз санъаткорлари ўқувчи кўз ўнгида бетакрор,
ўзигагина хос қиёфаси билан гавдаланади. Шоир қиёфаси, кўнгил олами, қувончу
изтироблари яратган асарлари руҳидан ҳис қилиб англаниши туфайли Э.Воҳидов,
А.Орипов, М.Юсуф каби қатор халқ шоирлари ўқувчилар учун намуна ва ибратга
айланади. Бундай ижодкорларнинг таржимаи ҳолига оид узун маълумотлардан
кўра бадиий баркамол асарлари ўқувчилар қалбига тезроқ йўл топади, эстетик
таъсир кўрсатади.
Шу боис таълим босқичларида эл ҳурматига, халқимиз меҳр-муҳаббатига
сазовор бўлган ижодкорлар яратган асарларни узвийлик ва узлуксизликда ўргатила
бориш муҳим педагогик муаммолардан ҳисобланади.
Ўзбекистон қаҳрамони Эркин Воҳидовнинг “Ўзбегим” шеърида минг
йиллардан ортиқ тарихга эга, бой маданий маънавий мероси ила дунёга донғи
кетган юртимизга, унинг инсонпарвар, меҳмондўст халқига, буюк аждодларига
нисбатан меҳр, ғурур туйғулари юксак пафосда ифодаланган. Айни ҳис-туйғуларни
ўқувчи ўз қалбидан кечириб, кўнглида Ватанга, ота-боболарига, элига меҳрифтихорни туйиши учун шеърни ифодали ўқишга ўргатиш зарур. Шеър сатрларига
сингишган маъноларни ҳис қилиб англаш воситасида ўқувчилар шоир

кечинмаларига кечинмадошга айланадилар. Лирик қаҳрамоннинг ўз халқи ва унинг
тарихидан, етук алломалари қолдирган илм-фан обидаларидан, маънавий
хазинамиздан фахрланиш ҳисси ўқувчига юқади, уни ҳаяжонга солади.
“Тарихингдир минг асрлар
Ичра пинҳон ўзбегим.
Сенга тенгдош Помиру,
Оқсоч Тиёншон ўбегим”.
Халқимизнинг минг асрлик тарихи, Помиру Тиёншонга тенгдошлигини
таъкидлаш орқали шоир нима демоқчи? Ўзбекнинг “минг асрлар ичра пинҳон”
тарихи қандай маънони ифода қилади? Нима учун шоир
“Сўйласин Афросиёбу
Сўйласин Ўрхун хати”,
дея мурожаат қилмоқда? Афросиёб, “Ўрхун хати” ҳақида нималарни
биласиз?
“Ал-Беруний, ал-Хоразмий,
Ал-Фароб авлодидан.
Асли насли балки Ўзлук,
Балки Тархон, Ўзбегим”, - мисраларида Беруний, Хоразмий, Форобий каби
улуғ алломалар номининг тилга олиниши сабабини изоҳлай оласизми?
“Тузди-ю Мирзо Улуғбек
Кўрагоний жадвалин.
Сирли осмон тоқига илк –
қўйди Нарвон, ўзбегим”, - шеър банди мазмунини ўзингиз тушунгандай
шарҳлаб беринг. Мирзо Улуғбек, “Кўрагоний жадвали” қандай маънони ифода
қилади? Нима учун шоир “Сирли осмон тоқига илк қўйди нарвон, ўзбегим”, дея
фахр ифтихор, ғурур туйғуларини баралла ифода этмоқда? Кейинги банддаги Мир
Алишер наъраси жаҳон узра акс-садо берганлигини бир қадар муболағали
ифодалаш воситасида шоир қандай маъноларни кашф қилган?
Шеърда таъсирчанликни ошириш мақсадида қўлланган тасвирий воситаларга
эътиборни қаратишни тавсия қиламиз. Ўхшатиш, жонлантириш, муболаға каби
шеърий санъатлар ҳақида қисқа назарий маълумот берсак, ўқувчилар шеър
матнини етарли даражада тушуниб оладилар, шеър мисраларида қўлланган “Оқсоч
Тиёншон, Сўйласин Афросиёб, қўйди Нарвон, ўзбегим, Алишер наъраси, сирли
осмон” каби сўз бирикмалари воситасида ифода қилинган маънолар моҳиятини
тўла англаш имконига эга бўладилар. Шоир ўй-кечинмаларини шеърда муайян
тасвирий воситалар, шеърий санъатлардан фойдаланиб маҳорат билан ифодалай
олса, таъсирчанлик, образлилик таъминланиши ҳақидаги билим ва тушунчаларни
ўзлаштирадилар. Натижада, таълим ва тарбия самарадорлиги таъминланади.
“Ўлка” шеърида ифодаланган ҳис-туйғуларни, Ватанга муҳаббат, эл-юртига
меҳр ҳиссини ўқувчига юқтира олади. Ўқувчилар шеърда ифодаланган бадиий
фикрни – унинг ғоясини ифодали ўқиш орқали илк бор ҳиссий англаш имконига эга
бўладилар. “Боғларингни сайр этганимда Сен бор эдинг қалбда, Ватаним”
мисрасидан бошлаб Ватан туйғуси ҳар бир инсон қалбида гўдакликдан бошлаб

униб, улғайишига эътибор қаратилади. Гўдак она ерга илк қадам қўйган чоғдан
бошлаб, унинг гўзалликларига ошно бўлади, баҳра олади, неъматларини тотиб
кўради, меҳр қўяди. Ҳатто она ерда ўсиб унган минг хил дарахт ҳам шу заминда
илдиз отгани учун уни мадҳ этадигандай туюлади. Шоирга ўз тасаввурларини
образли ифодалаб: “... Нур эмади миллионлаб кўзлар кўкдан сенинг ҳуснигга
қараб”, - деб ёзади шоир.
Умумий ўрта таълим мактабларида муайян шоир ёки ёзувчи ҳаёти билан
ижодини ўргатиш масаласи бугунги таълим фалсафасига хос ёндашувлар асосида
ўқувчи шахсини ҳар жиҳатдан ривожлантириш мақсадига йўналтирилса, Эркин
Воҳидов каби сўз санъаткорлари шахси, ижоди ёшлар маънавиятини юксалтириш
воситасига айлантирилса, таълим ва тарбия самарадорлиги таъминланади.
Нафақат Эркин Воҳидов балки барча ижодкорлар ҳаёти ва ижодини таълим
босқичлариаро узвийлик ҳамда узлуксизлик тамойили асосида, конструктивкогнитив ёндашувга асосланиб ўргатиш бугунги адабий таълимга хос етакчи
хусусиятга айлангани учун таълим самарадорлиги кафолатланади.
Фойдаланилган адабиётлар рўйхати:
14. Мирзиёев Ш.М. Эркин ва фаровон, демократик Ўзбекистон давлатини
биргаликда барпо этамиз. – Т.: Ўзбекистон, 2016 – 56 Б.
15. Мирқосимова М. Ўқувчиларда адабий таҳлил малакасини шакллантириш
ва такомиллаштириш асослари. Монография. – Т.: Фан, 2006. 112 – Б.
16. Воҳидов Э. Шеър дунёси. Сайланма. Иккинчи жилд. -Т.: Шарқ. 2001. 351 –
Б.

